
I Me Rimi è A To’Chitarra
À u spuntà di u branu,
Quand’edda canta a zitedda
Una sìmplicia riturnedda
Fatta di dui parolli
È un arietta di cialamedda
È un arietta di cialamedda.

Per un paesi muntagnolu
Di quiddi ch’ùn volini mora,
Induva ci hè sempri un batticori
È l’invernu un fumaghjolu
Chì sparghji vita à tutti l’ore
Chì sparghji vita à tutti l’ore.

I me rimi è a to’chitarra
Si marìtanu à ogni venti
Pìglianu stessi currenti
Quandi u cori s’infiara.

I me rimi è a to’chitarra
Si marìtanu à ogni venti
Pìglianu stessi currenti
Quandi u cori s’infiara.

Quandu si movi a natura
U svegliu di u talaveddu
Una spiscia, un fiumiceddu
Quandi a farfalla graziosa
Fallendu di u celu,
Si posa nant’una ghjambella
Si posa nant’una ghjambella.

Per un prighjuneru luntanu
I pueti incatennati
Per i nucenti chi sò ammazzati
Per a dignità di l’omu

È tanti pòpuli ligati
Da u pientu aduluratu
Da u pientu aduluratu.

I me rimi è a to’chitarra
Si marìtanu à ogni venti
Pìglianu stessi currenti
Quandi u cori s’infiara.

I me rimi è a to’chitarra
Si marìtanu à ogni venti
Pìglianu stessi currenti
Quandi u cori s’infiara.


